
						З пляцоўкі Вікікрыніцы

					

					


					
					
					Гэта старонка была вычытаная
Karystajecca ŭrešcie Bahušewič u swajej tworčaści
žartam, bajkaj pierasypajučy ich bujna biełaruskaj narodnaj pahaworkaj, paraŭnańniem, prykładam.

Woś bolš-mienš tyja sposaby, jakich užywaje Bahušewič, kab pradstawić ciažkoje žyćcio biełaruskaha narodu i zaachwocić jaho da žyćcia lepšaha. Dakanaŭ hetaha jon sapraŭdy pamastacku, u sapraŭdy poetyckaj
formie.

Ale jość i zahany Bahušewičawaha wieršu, choć,
praŭda, niaznačnyja. Pradusim u wieršach swaich Bahušewič u mnohich sławach stawić polskija abo rasiejskija
naciski. Hałoŭnaj adnak zahanaj jaho tworaŭ jość toje,
što jon niezaŭsiody dbaje ab rounaj miery. Nadta mahčyma, što wina u hetym nie aŭtara, a kaho inšaha. Nie
zabywajmo, što "Dudka" i "Smyk" drukawalisia zahranicaj, u Krakawie i Paznani, i što wydańniem ich mahli
zajmacca ludzi mała znajomyja z biełaruskaj mowaj. Nia
majučy adnak nijakich rukapisaŭ pieśniara našaha, trudna sudzić ab hetym.

Adnak, nia hledziačy na niekatoryja šurpataści
u wersyfikacyi Bahušewiča, jość u jaho mnoha wieršaŭ,
jakija swajej miłahučnaściaj, taničnaściaj nia horšyja za
wieršy lepšych siańniešnich našych pieśniaroŭ.

